
IJODIY TOPSHIRIQLAR 
BOSHLANG‘ICH SINF 

O‘QUVCHILARIDA MANTIQIY 
QOBILIYATNI RIVOJLANTIRISH 

OMILI SIFATIDA
Shoyeva Yulduz Amin qizi

Buxoro davlat pedagogika instituti mustaqil izlanuvchisi,
Boshlang‘ich ta’lim kafedrasi o‘qituvchisi

ORCID: 0009-0003-8685-0304
Annotatsiya: Ushbu maqolada boshlang‘ich sinf o‘quvchilarida mantiqiy topshiriqlarning tutgan o‘rni, ularning mantiqiy 
qobiliyatlarini rivojlantirish usul va vositalari keltirib o‘tilgan. Tafakkur shakllari haqida ma’lumotlar berilgan.

Kalit so‘zlar: mantiq, tafakkur, ijodiy topshiriqlar, mantiqiy qobiliyat, ijodiy mashqlar, rivojlantiruvchi topshiriqlar, tafakkur 
shakllari.
Abstract: This article explores the role of logical tasks in primary school students, as well as the methods and tools for 
developing their logical abilities. It also provides information about forms of thinking.

Key words: logic, thinking, creative tasks, logical abilities, creative exercises, developmental tasks, forms of thinking.
Аннотация: В данной статье рассматривается роль логических заданий в начальных классах, а также методы и 
средства развития логических способностей учащихся. Приводится информация о формах мышления.

Ключевые слова: логика, мышление, творческие задания, логические способности, творческие упражнения, раз-
вивающие задания, формы мышления.

KIRISH
Dunyo jadal sur’atlarda rivojlanib borayotgan davrda, O‘zbekistonni ham rivojlangan davlatlar qatoriga 

kiritish bugungi kunning dolzarb masalasidir. Bu borada davlatimiz rahbari ham qator qarorlar qabul qilib, jadal 
islohotlar olib bormoqdalar. O‘zbekiston Respublikasini 2030-yilgacha rivojlantirish bo‘yicha qabul qilingan 
strategik hujjatlar shular jumlasidandir. Ushbu strategiya bir nechta yo‘nalishlardan iborat bo‘lib, uning asosiy 
maqsadi O‘zbekistonni kuchli iqtisodiyotga ega, aholisi farovon va huquqiy demokratik davlatga aylanti
rishdir [1]. Buning uchun zamon talablariga javob beradigan, raqobatbardosh bilimli yoshlarni tarbiyalash o‘qi
tuvchi kasbidan katta mahorat va mas’uliyat talab etadi.

Kuzatuvlar natijasi shuni ko‘rsatadiki, har bir sohada ilg‘or yoshlarning mantiqiy fikrlashi va tafakkuri qolgan 
tengdoshlarinikidan birmuncha yuqori bo‘ladi. Shu sababli ham mantiqiy qobiliyatni shakllantirish juda muhim 
omil sanaladi va aynan mavzumizning dolzarbligi ham ushbu fikrlarda o‘z aksini topadi.

MAVZUGA OID ADABIYOTLAR SHARHI
“Qiziqarli matematika va olimpiada masalalari” asarida aytib o‘tilganidek, agar bola atigi bir marotaba o‘zi 

mustaqil tarzda matematik masalani hal qilsa, u albatta hayajonli, unutilmas daqiqalarni his qilib, hayajon nashi-
dasini suradi [2]. Matematika barcha fanlarning shohi hisoblanishi ham bejiz emas. Masalani hal qilishdan tortib, 
hayoti uchun muhim bo‘lgan kasbni tanlashda ham bu fanning o‘rni beqiyosdir.

Y. Perelmanning asarlari aynan odatiy matematikadan farqli ravishda, turli xil matematik topshiriqlar va 
jumboqlarga juda boy. Uning “Qiziqarli matematika” asaridagi hikoya tarzida berilgan topshiriq va jumboqlar 
o‘quvchilarni masalaga boshqa tomondan qarashga, uni hal qilishda mantiqiy yondashuvni talab qiladi. Bu kabi 
topshiriqlarni bajarish natijasida mantiqiy qobiliyatlar rivojlanib boradi. Demak, bundan kelib chiqadiki, o‘quv
chilarning mantiqiy qobiliyatlarini rivojlantirish ustida ishlashda topshiriqlarning, ayniqsa ijodiy mazmundagi 
matematik topshiriqlarning o‘rni nihoyatda katta.

TADQIQOT METODOLOGIYASI
Ta’limning didaktik tamoyillaridan kelib chiqadigan talablar boshlang‘ich sinflarda matematikani o‘qitishdagi 

didaktikaning umumiy talablari bilan bog‘liq. Ilmiylik va tushunarlilik tamoyillari har bir topshiriqda, shuningdek, 
butun tizimda o‘z ifodasini topishi shart. Ijodiy topshiriqlar va topshiriqlar tizimi mazmunida ilmiylik va tushu-
narlilik talablarining amalga oshirilishi boshlang‘ich sinf o‘quvchisining ilmiy dunyoqarashi shakllanishi uchun 
xizmat qiluvchi ilmiy bilimlar tizimi bilan qurollantiradi, ularning fanga bo‘lgan qiziqishlarini oshiradi, fan asosla-
rini tushunib olishlariga ko‘maklashadi.

Didaktik adabiyotlarda ko‘rsatilishicha, tizimlilik ta’lim tamoyili sifatida tartibga solinganlik, tashkiliylik, 
yaxlitlik, rejalilik, davomiylik, vorislik, istiqbolga yo‘nalganlik kabi belgilarga ega. O‘quv-tarbiya jarayonida 
ushbu belgilarni qo‘llash ta’limda tizimlilikni ta’minlaydi. Ta’limning tizimliligi o‘qitish jarayonida foydalaniladigan 
topshiriqlarning tizimliligini va to‘g‘ri ketma-ketlikda joylashishini talab qiladi. Tizimlilik va izchillik tamoyilining 
ijodiy topshiriqqa nisbatan ham, topshiriqlar tizimiga nisbatan ham didaktik talab sifatida tanlanishi o‘rinlidir.

Ijodiy topshiriqlar va ular tizimi oldida ta’limning mustaqillik va faollik tamoyillarini eng muhim talablardan 
biri sifatida qo‘yish mumkin. Chunki ijodiy topshiriq va topshiriqlar tizimi o‘quvchining mustaqil ish faoliyati 
uchun asosiy vosita bo‘lib xizmat qiladi. Mustaqil fikr yuritish ko‘nikmasi shakllanganda o‘quvchi faolligi ortadi.

Boshlang‘ich sinf o‘quvchisi har bir o‘rganayotgan nazariy bilimining amaliyotda, topshiriqlarni bajarishda, 
hayotda qo‘llanishini bilishi shart. Nazariyaning amaliyot bilan aloqadorligi tamoyilidan kelib chiqadigan talabni 
ham topshiriqqa, ham topshiriqlar tizimiga nisbatan qo‘llaymiz. Bunda topshiriqlarning amaliyligiga e’tibor berish 
orqali tizimning amaliy xarakterda bo‘lishiga erishish lozim, deb hisoblaymiz.

Bajariladigan ijodiy mazmundagi topshiriqlar boshlang‘ich sinf o‘quvchilariga mos-loyiq bo‘lishi kerak. Har 
bir topshiriq o‘quvchi uchun juda oson ham, juda qiyin ham bo‘lmasligi zarur. Boshlang‘ich sinf matematika ta’limi 
jarayonida o‘quv topshiriqlarining juda oson bo‘lishi o‘quvchida aqliy faollikni pasaytirishi bilan birga, bolaning 
o‘qishga bo‘lgan qiziqishini kamaytiradi. O‘quv topshiriqlarining o‘ta qiyin tanlanishi esa o‘quvchini zeriktiradi, 
o‘ziga ishonchni, o‘qishga bo‘lgan qiziqishni yo‘qotadi. Loyiqlik talabini topshiriqlarga ham, topshiriqlar tizimiga 
ham nisbatan qo‘yish mumkin.

TAHLIL VA NATIJALAR
O‘quvchilarning jamoa ishida individual xususiyatlarini hisobga olish tamoyili ta’limni muvaffaqiyatli amalga 

oshirish maqsadida har bir o‘quvchiga individual yondashish lozimligini ifodalaydi va o‘qituvchiga jamoa ishiga 
rahbarlik qilish bilan bir qatorda har bir o‘quvchining o‘z xususiyatlariga ahamiyat berish hamda shu xusu-
siyatlardan kelib chiqib munosabatda bo‘lish zarurligini ta’kidlaydi. Topshiriqlar tizimini ishlab chiqishda ham 
bu tamoyilga amal qilish muhim ahamiyat kasb etadi. Chunki tizimdan foydalanib o‘quv topshirig‘i bajarilar 
ekan, har bir o‘quvchining o‘zlashtirish darajasi va imkoniyatlariga qarab topshiriq berish talab qilinadi. Shu 
mazmundan kelib chiqib, o‘quvchilarning jamoa ishida individual xususiyatlarini inobatga olish talabini faqat 
topshiriqlar tizimiga nisbatan qo‘yamiz.

Endi topshiriqlar va ular tizimi mazmuniga qo‘yiladigan talablar hamda tizim tarkibiga qo‘yiladigan talablarni 
keltiramiz. Topshiriqlar va ular tizimini tuzishda o‘quvchilar yosh xususiyatlari va ular aqliy faoliyatlaridagi psi
xologik qonuniyatlardan kelib chiqadigan talablar sifatida topshiriqlarning o‘quvchilar uchun qiziqarli bo‘lishi 
talabini qarash mumkin. Chunki bolaning fanga, muayyan mashqni bajarishga bo‘lgan qiziqishi o‘rganiladigan 
o‘quv materialini samarali o‘zlashtirish va eslab qolishning zaruriy shartlaridan biri hisoblanadi. Boshlang‘ich 
sinf o‘quvchilarini matematika faniga bo‘lgan qiziqishini oshirishda ijodiy mazmundagi topshiriqlar va ularning 
tizimi muhim ahamiyat kasb etadi.

Boshlang‘ich sinflarda matematika fanidan ta’lim-tarbiyaning yaxshi yo‘lga qo‘yilishi uchun boshlang‘ich 
sinflarda o‘tiladigan fanlararo bog‘lanish katta ahamiyat kasb etadi. O‘quvchining matematika fanini puxta 
o‘rganishi uchun ona tili, o‘qish, tabiatshunoslik, mehnat va boshqa o‘quv predmetlarning xizmati kattadir. O‘z 
navbatida, bu o‘quv fanlarini o‘rganishda matematika fani asqotadi.

Didaktik adabiyotlarda ko‘rsatilganidek, predmetlar o‘zaro aloqani o‘rnatish o‘quvchilar aqliy ong-bilim 
darajasini kengaytiradi, bilimlarni bir sohadan boshqasiga ko‘chirishni ta’minlaydi, bilishga qiziqishlarini o‘sti-
radi, o‘quvchilarni amaliy faoliyatga tayyorlashga imkon beradi. Predmet ichidagi aloqalardan foydalanish o‘qu-
vchilar bilimining mustahkam bo‘lishini ta’minlaydi. Topshiriqlar mazmunida ham predmetlararo, ham predmet 
ichidagi bog‘liqlikni yoritish o‘quvchilarda taqqoslash, umumlashtirish va xulosa chiqarish kabi malakalarning 
rivojlanishiga katta ta’sir ko‘rsatadi.

Predmetlararo bog‘lanish va predmet ichidagi bog‘lanish talabini ham topshiriqlarga nisbatan, ham 
topshiriqlar tizimiga nisbatan qo‘yish mumkin.

Topshiriqlar va ular tizimini tuzishda boshlang‘ich sinf matematika ta’limining maktabgacha ta’lim va yuqori 
sinf (ayniqsa 5-sinf) matematika ta’limi orasidagi uzviy bog‘liqligini inobatga olish zarur. Shu bois, topshiriqlar 

mazmuni va topshiriqlar tizimi mazmuni maktabgacha ta’lim, boshlang‘ich ta’lim va o‘rta umumiy ta’lim o‘rtasi-
dagi uzviy bog‘liqlikni ta’minlashi kerak degan talabni qo‘yish maqsadga muvofiqdir.

O‘quvchilar matematikadan o‘quv topshiriqlarini bajarar ekan, o‘rganilgan bilim va malakalarning turmush-
dagi tatbiqini ko‘radilar. Ayniqsa, masalalar yechish jarayonida yangi hayotiy dalil va ma’lumotlar bilan tanishib 
boradilar. Bundan kelib chiqib, topshiriqlar mazmuni va ularning tizimi turmush, hayot bilan bog‘liq bo‘lishi 
kerak degan talabni qo‘yish joizdir. So‘nggi yillarda chop etilgan matematika darsliklarida topqirlikka oid o‘quv 
topshiriqlarining kiritilishi quvonarli holatdir. Amaliyotda ko‘pchilik o‘quvchilar bunday topshiriqlarni bajarishda 
unchalik ishtiyoqmand emaslar, chunki bunday topshiriqlarni bajarish chuqur mushohada yuritishni, nazariy 
bilimlarni qo‘llashni talab etadi.

Biz quyida shunday topshiriqlardan ayrimlarining bajarilish metodikasini bayon etamiz:
1-topshiriq. Soat sirtini shunday 6 bo‘lakka bo‘lingki, har bir bo‘lakdagi sonlar yig‘indisi bir xil bo‘lsin.
Ushbu topshiriq o‘quvchidan mantiqiy fikrlashni talab etadi. 1 dan 12 gacha bo‘lgan sonlarni shunday 6 ta 

guruhga bo‘lish kerakki, har bir bo‘lakdagi sonlar yig‘indisi o‘zaro teng bo‘lsin. 
Ma’lumki, 1 dan 12 gacha bo‘lgan sonlar yig‘indisini aniqlash imkoniyati bor.
1+2+3+4+5+6+7+8+9+10+11+12=78 78 sonini 6 ga bo‘lib, 	 78:6=13 ni hosil qilamiz. Demak, bu vari-

antlar 12+1=11+2=10+3=9+4=8+5=7+6
2-topshiriq. 9 cho‘pdan 3 tasining har biri 3 bo‘lakka bo‘linsa, jami cho‘plar nechta bo‘ladi? 
Ushbu topshiriq 9 ta predmet yoki obyektdan istalgan 3 tasini har biri 

3  ta qismdan iborat bo‘lganida jami obyektlar sonini topish masalasiga 
keladi. Uni ko‘rgazma sifatida quyidagicha berish maqsadga muvofiqdir. 
Uning yechim varianti turlicha bo‘lishi mumkin. 

1-usul.	 3 ∙ 3 + 3 + 3 = 15 (ta)
2-usul.	 3 ∙ 5 = 15 (ta)
3-usul.	 3 ∙ 3 + 3 ∙ 2 = 15 (ta)
O‘quvchilar matematikadan o‘quv topshiriqlarini bajarar ekan, 

o‘rganilgan bilim va malakalarning turmushdagi tatbiqini ko‘radilar. Ayniqsa, 
masalalar yechish jarayonida yangi hayotiy dalil va ma’lumotlar bilan 
tanishib boradilar. Bundan tashqari, mantiqiy ko‘rinishdagi topshiriqlar orqali 
har qanday sohada o‘quvchilar duch kelishi mumkin bo‘lgan muammolarga 
mantiqan yondashib, tezkorlik bilan yechim topishga zamin hozirlaydi.

XULOSA VA TAKLIFLAR
O‘quvchilarni topqirlikka doir topshiriqlar yechishga o‘rgatish orqali ularda mantiqiy fikrlash va ijodiy faoliyat 

rivojlanadi. Matematika faniga bo‘lgan qiziqishlari ortadi. O‘quv topshiriqlarini mustaqil bajarib, o‘z faoliyatla
ridan zavqlanishadi. Shu sababli, boshlang‘ich sinf o‘qituvchilari sinfdagi har bir o‘quvchining individual xususi-
yatlaridan kelib chiqqan holda topshiriqlar tizimini ishlab chiqib, ularning mantiqiy qobiliyatlarini rivojlantirishga 
asosiy e’tiborni qaratmog‘i lozim.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

